
EXPEDIENTE: 2025/U039/000003

CONVENIO DE XESTION URBANISTICA ENTRE O CONCELLO DE CARBALLO E UFD
DISTRIBUCION ELECTRICIDAD PARA A EXECUCION DO PERI DENOMINADO “CASAS DOS
MESTRES”. RATIFICACION.

Carballo, 3 de xullo de 2025
REUNIDOS

Dunha parte,

Don Alberto Suarez Fontenla, en nome e representacion de “UFD Distribucion Electricidad,
S.A.”, con C.I.F. nim. A-63.222.533, con domicilio a efectos do presente convenio na Avda. De
Arteixo 171, 15007-A CORUNA.

Resultan as suUas facultades da escritura de poder outorgada o seu favor en data 1 de marzo de
2.023 ante o Notario de Madrid Don Fernando de la Cdmara Garcia, nUm. 308 do seu Protocolo.
Escritura modificada por outra de ampliaciéon de poderes do mesmo Notario de data 15 de febreiro
do 2024, nim. 239 do seu Protocolo.

Doutra parte,

Don Evencio Ferrero Rodriguez, con DNI n® 76301823] na sua condicion de Alcalde, actuando
en nome e representacion do CONCELLO DE CARBALLO (A Corufia), en virtude das facultades que
Ile outorga o artigo 21.1 b) da Lei 7/1985, do 2 de abril, reguladora das bases do réxime local.

Asiste ao acto, Marina Nufez Orjales, secretaria do Concello de Carballo (A Corufia), como
fedataria do acto, en uso das facultades outorgadas polo artigo 3.2.i) do Real Decreto 128/2018, de
16 de marzo, polo que se regula o réxime xuridico dos funcionarios de Administracion Local con
habilitacién de caracter nacional.

Os reunidos, recofiécense reciprocamente, no concepto das sUas respectivas intervencions,
capacidade legal suficiente para obrigarse en virtude do presente CONVENIO DE EXECUCION DO
PLANEAMENTO URBANISTICO e para ese efecto EXPONEN

FUNDAMENTOS XURIDICOS

I. O artigo 65 do Decreto 143/2016, do 22 de setembro, polo que se aproba o Regulamento da Lei
2/2016, do 10 de febreiro, do Solo de Galicia (RSLG) indica que as dotacidns urbanisticas
organizanse, entre outros, no sistema de infraestruturas de redes de servizos, formado polo
conxunto de redes, instalacions e espazos asociados, para a prestacion de servizos urbanisticos do
termo municipal, como son os destinados & execucién da politica enerxética. O artigo 76.6 deste
regulamento indica que “Non se permitira a colocaciéon de centros de transformacion de electricidade
en superficie nos espazos publicos (viarios, espazos libres e zonas verdes)”.

O artigo 112 do RLSG indica na sua letra b) que, “de acordo co establecido no artigo 65.2,
consideraranse tamén dotacidns de caracter publico as infraestruturas de redes de servizos de

titularidade privada, sempre que a normativa sectorial correspondente garanta o dereito de acceso a
terceiros e sen prexuizo da titularidade publica ou privada dos terreos sobre os cales se localicen”.

O Anexo I do RSLSG, define no apartado 3 como dotacional o uso das infraestruturas de redes de
servizos, enmarcadas nos servizos urbanos, como aquel que inclie o conxunto de redes, instalaciéns
e espazos asociados, destinados & prestacion de servizos urbanisticos, como son entre outros, os de
subministracidon de enerxia eléctrica.

II. Segundo o artigo 129.1. da Lei 2/2016, do 10 de febreiro, do solo de Galicia (LSG), os terreos
destinados a sistemas locais en solo urbano consolidado obteranse, entre outros medios, por
convenio urbanistico entre a Administracion e o propietario.

No artigo 165 e seguintes da mesma norma atopamos a regulacién dos convenios urbanisticos.
III. O artigo 400 do RLSG, regula os convenios urbanisticos para a execucion do planeamento.

IV. Nos artigos 401 a 403 do RLSG establécense as cuestidons relativas & formalizacién, perfeccién e
publicidade dos convenios.

V. O artigo 47 da Lei 40/2015, do 1 de outubro, de réxime xuridico do Sector Publico dispon:

“1.- Son convenios os acordos con efectos xuridicos adoptados polas Administracidons Publicas, os
organismos publicos e entidades de dereito publico vinculados ou dependentes ou as Universidades
publicas entre si ou con suxeitos de dereito privado para un fin comdn”.

E exposto o que antecede, ambas partes.
ACORDAN
Primeiro.- Obxecto do convenio.

I.- Que a entidade mercantii UFD Distribucion Electricidad, S.A. é unha sociedade cuxa
actividade é a distribucion de enerxia eléctrica, negocio regulado ao amparo da Lei 24/2013, de data
26 de decembro, do Sector Eléctrico; do Real Decreto 1955/2000, do 1 de decembro, polo que se
regulan as actividades de transporte, distribucion, comercializacion, subministracion e
procedementos de autorizacion de instalacions de enerxia eléctrica; e do Real Decreto 1048/2013,
do 27 de decembro, polo que se establece a metodoloxia para o calculo da retribucidon da actividade
de distribucién de enerxia eléctrica e demais normativa de desenvolvemento.

II.- Que o CONCELLO DE CARBALLO é titular da parcela con ref. catastral 5453501NH2855S, sita
na rda Vazquez Parga, 15107-Carballo.

III.- Que UFD Distribucion Electricidad, S.A. é a empresa titular dos terreos que se integran na
parcela con referencia catastral 5453502NH2855S, sita na rUa Vazquez Parga, 15107-Carballo,
cunha superficie de 18,00 m?2, na que ten instalado un centro de transformacion de enerxia
eléctrica, en servizo, identificado coma "CT CAMPO FUTBOL (15CCB3) - CARBALLO”.

IV.- Que con data 31 de outubro de 2022 o Pleno do CONCELLO DE CARBALLO aprobou
definitivamente o plan especial de reforma interior (PERI) denominado "PERI num. 2. Casas dos
Mestres”. Segundo o documento aprobado, coa sla aprobacion resultan afectadas tanto a parcela de
titularidade municipal coma a de UFD Distribucion Electricidad S.A. mencionadas no paragrafos
anteriores.

O obxectivo principal deste plan especial € a construcion dun edificio dotacional municipal de
equipamento para albergar usos de caracter social e asistencial.

Segundo a ordenacidn prevista no PERI, na parcela municipal reservouse unha porcidon de terreo
duns 16 m2, aproximadamente, libre e independente, e con acceso directo dende a via publica, o cal
cumpre as condiciéns regulamentarias para a instalacion dun Centro de Transformacion de enerxia
eléctrica.

A superficie aproximada que ocupara o centro de transformacion no subsolo da parcela, segundo a
documentacion técnica aportada por UFD Distribucion Electricidad, S.A., é de 16 m32,
aproximadamente.

Unense ao presente documento como anexo plano de situacion do citado inmoble, porcién de terreo
reservada e de localizacion do centro de transformacién proxectado.

V.- Que UFD Distribucion Electricidad, S.A., en aras de que o CONCELLO DE CARBALLO poida
levar a cabo o plan especial de reforma interior (PERI) aprobado polo Pleno, proxectou a execucion
da obra denominada “"SUBSTITUCION CT CAMPO FUTBOL (15CCB3) - CARBALLO” con nim. SGD
618220099005, que contempla, entre outras, o traslado do centro de transformacién denominado
"CT CAMPO DE FUTBOL” que se localiza na parcela catastral 5453502NH2855S, & zona indicada, da
parcela municipal con referencia catastral 5453501NH2855S na que se prevé o novo emprazamento
desta infraestrutura segundo o indicado anteriormente.

O emprazamento e caracteristicas do novo centro de transformacién reflictense nos planos adxuntos
ao presente documento, ocupando unha superficie aproximada duns 16 m2 da mencionada parcela.

VI.- Que o CONCELLO DE CARBALLO ¢ titular dun espazo publico axardinado na Rua Vila de
Corcubion con Avda. de Bergantifios, no que existe un espazo libre e independente, e con acceso
directo dende a via publica, o cal cumpre as condicidons regulamentarias para a instalacion dun
Centro de Transformacién de enerxia eléctrica.

Que UFD Distribucion Electricidad, S.A. ten prevista a execucidon da obra denominada REGLA-
MENTACION CENTRO DE TRANSFORMACION GRAN VIA 134-15CKT8 (CARBALLO) con num. SGD
518224039002, que contempla, entre outras, o traslado do centro de transformacion denominado
“GRAN VIA 134-15CKT8"”, sito nun local de planta baixa, soto do nim. 4 da calle Vila de Corcubion,
0 espazo publico descrito no paragrafo anterior, por un novo centro de transformacién soterrado,
tipo prefabricado compacto telecontrolado.

A superficie aproximada que ocuparda o centro de transformacién no subsolo do espazo publico,
segundo a documentacién técnica aportada por UFD Distribucion Electricidad, S.A. é de 16 m?2,
aproximadamente.

Unense ao presente documento como anexo plano de situacion do citado inmoble, porcién de terreo
reservada e de localizacidén do centro de transformacion existente.

O emprazamento e caracteristicas do novo centro de transformacion reflictense nos planos adxuntos
ao presente documento.

Segundo.- Obrigas das partes.

A) OBRIGAS DE UFD Distribucion Electricidad, S.A.

UFD Distribucion Electricidad, S.A. obrigase & cesidon da parcela con referencia catastral
5453502NH2855S que resulta necesaria para poder materializar a construcion do novo edificio
dotacional de equipamento previsto na ordenacién proxectada no PERI das Casas dos Mestres,
aprobado polo CONCELLO DE CARBALLO. Asi como & demolicidon do CT existente en dita parcela.

B) OBRIGAS DO CONCELLO de Carballo.
- Obra denominada SUBSTITUCION CT CAMPO FUTBOL (15CCB3) - CARBALLO

O CONCELLO DE CARBALLO autoriza a UFD Distribucion Electricidad, S.A. & ocupaciéon dunha
porcion de terreo duns 16 m2 da parcela con referencia catastral 5453501NH2855S da sua
titularidade, para a instalacion dun Centro de Transformacion de enerxia eléctrica soterrado, e as
sllas ampliacidns, asi como para as conducions de entrada e saida.

O CONCELLO DE CARBALLO comprométese, coa firma do presente acordo, a manter unhas
beirarrias perimetrais ao centro de transformacién, libres de elementos urbanos, para facilitar as
labores de operacion e mantemento, segundo a descricién grafica adxunta.

- Obra denominada REGLAMENTACION CENTRO DE TRANSFORMACION GRAN VIA 134-15CKT8
(CARBALLO)

O CONCELLO DE CARBALLO autoriza a UFD Distribuciéon Electricidad, S.A. & ocupacion dunha
porcidon de terreo duns 16 m2 no espazo publico axardinado na Rua Vila de Corcubién con Avda. de
Bergantifios, para a instalacion dun Centro de Transformacion de enerxia eléctrica soterrado, e as
slias ampliacidns, asi como para as conduciéons de entrada e saida.

O CONCELLO DE CARBALLO comprométese, coa firma do presente acordo, a manter unhas
beirarrias perimetrais ao centro de transformacion, libres de elementos urbanos, para facilitar as
labores de operacion e mantemento, segundo a descricidon grafica adxunta.

Por outra banda o CONCELLO DE CARBALLO autoriza a UFD Distribucion Electricidade, S.A, a
ocupar os terreos necesarios para executar as obras contempladas neste documento, incluidos os
accesos, rexistros e as suas arquetas para o correcto funcionamento do mesmo de conformidade co
expresado con anterioridade.

Asi mesmo, o CONCELLO DE CARBALLO garante o acceso libre e permanente os espazos ocupados
por ambas infraestruturas eléctricas, tanto 6 persoal de UFD Distribucion Electricidade, S.A.,
coma os das contratas por esta autorizada, para que poidan efectuar, cantas tarefas de
conservacion, mantemento, reparacion, mellora e explotacién de tales instalacions foren precisas
para a correcta subministracion de enerxia eléctrica, e todo iso nos termos dispostos no artigo 159 e
demais atinentes do RD 1955/2000, do 1 de decembro, polo que se regulan as actividades de
transporte, distribucion, comercializacidon, subministracion e procedementos de autorizacion de
instalacions de enerxia eléctrica.

Manifesta o CONCELLO DE CARBALLO que as porcions de terreos a ocupar polas instalaciéns
eléctricas de UFD Distribuciéon Electricidad, S.A. estan libres de cargas e gravames de calquera
indole, autorizandose a sla ocupacién de modo gratuito.

Terceiro.- TOMA DE POSESION

Que UFD Distribucion Electricidad, S.A, a medio da firma do presente documento, e desde a data
da sinatura do mesmo, consinte e acepta expresamente, pofier ao dispor do CONCELLO DE
CARBALLO a superficie da parcela con referencia catastral 5453502NH2855S, co fin de que poida
levarse a cabo a execucion do PERI coa construciéon do novo edificio dotacional de equipamento e a
reordenacion do referido ambito, previa a retirada do centro de transformacion existente en dita
parcela, e previa a posta en funcionamento deste na sda nova ubicacion, todo ilo en aras de garantir
a continuidade do subministro eléctrico, momento a partires do cal o CONCELLO DE CARBALLO
podera dispofier dos terreos.

Cuarto.- REXIME XURIDICO

O presente convenio terd a consideracion de urbanistico para a execucion do planeamento de acordo
cos artigos 165 e seguintes da LSG e 398 e seguintes do RLSG.

Quinto.- NATUREZA DO CONVENIO.

En virtude do sinalado no artigo 165.4 da LSG o presente convenio ten natureza administrativa. Para
a resolucion das cuestions litixiosas que puidesen suscitarse, relativas @ sua formalizacion,
cumprimento, interpretaciéon, efectos e extincion seran competencia do drgano xurisdicional
contencioso-administrativo.

A formalizacion deste convenio deberd realizarse en documento administrativo, sen prexuizo do
dereito de calquera das partes a solicitar a sta elevacion a escritura publica (artigo 402.1 do
Regulamento da Lei 2/2016, do 10 de febreiro, do solo de Galicia).

Sétimo.- ANEXOS.

Ao presente convenio incorpdranse os seguintes ANEXOS
Anexo 1: Memoria xustificativa do convenio.

Anexo 2: Situacion no PXOM.

Anexo 3: Ordenacién segundo o PERI

Anexo 4: Emprazamento do novo centro de transformacion segundo a documentacion presentada
por UFD.

E en proba de conformidade, ambas partes asinan este convenio, a un so efecto, na data da sinatura
electrodnica.

CONCELLO DE CARBALLO UFD Distribucion Electricidad, S.A.

Evencio Ferrero Rodriguez Alberto Suarez Fontenla

A secretaria municipal

Marina Nunez Orjales

ANEXO 1. MEMORIA XUSTIFICATIVA.

1. NECESIDADE E OPORTUNIDADE DO CONVENIO.

Este convenio non ten caracter contractual, xa que o seu obxecto é destinar os terreos necesarios
para executar a ordenacién prevista no PERI N© 2 “Casas dos Mestres” segundo se recolle no
documento aprobado definitivamente polo Pleno do CONCELLO DE CARBALLO o 31 de outubro de
2022. O obxecto principal deste plan especial é a construcion dun edificio dotacional de
equipamentos para usos de caracter social e asistencial.

Este plan especial desenvolvese sobre dlas parcelas, unha de titularidade municipal que coincide o
inmoble con referencia catastral 5453501NH2855S que ten unha superficie de 2.217 m2 e outra que
pertence a entidade mercantil UFD Distribucion Electricidad, S.A., que ten a referencia catastral
5453502NH2855S cunha superficie de 18 m?2, nesta parcela existe un centro de transformacion
denominado “CT Campo de Futbol” construido nos anos sesenta.

Segundo a ordenacion aprobada para o plan especial, parte da parcela catastral 5453502NH2855S
ocuparase polo edificio dotacional e o resto estd destinada a viario. Por outra banda existe unha
superficie da parcela municipal que esta destinada a servizos eléctricos que se prevé no propio plan
para recolocar os accesos en superficie a un novo centro de transformacién soterrado que
substituira a o descrito no paragrafo anterior.

Para levar a cabo estas previsions do plan especial acordase levar a cabo este convenio de xestion
urbanistica, por unha banda UFD Distribucion Electricidad, S.A, cede a parcela catastral
5453502NH2855S para poder construir o edificio de uso dotacional de equipamento previsto nese
emprazamento. Pola sta banda, o CONCELLO DE CARBALLO autoriza a UFD Distribucion
Electricidad, S.A a instalacidon nunha porcién de terreo de 16 m2, situado na parcela con referencia
catastral 5453501NH2855S dun centro de transformacion, para facer operativa esta infraestrutura e
poder emprazar as conducidns de entrada e saida ao mesmo.

Na sua virtude o CONCELLO DE CARBALLO comprométese a garantir o acceso o referido espazo a
UFD Distribucion Electricidade, S.A., ou aos seus sucesores legais, para que poidan efectuar, a
través dos seus operarios, cantas tarefas de conservacion, mantemento, reparacion, mellora e
explotacion de tales instalacions foren precisas para a correcta subministracion de enerxia eléctrica,
e todo iso nos termos dispostos no artigo 159 e demais atinentes do RD 1955/2000, do 1 de
decembro, polo que se regulan as actividades de transporte, distribucién, comercializacién,
subministracién e procedementos de autorizacion de instalacidons de enerxia eléctrica.

Asi mesmo, e dado que UFD Distribucion Electricidad, S.A. ten prevista a execucion da obra
denominada REGLAMENTACION CENTRO DE TRANSFORMACION GRAN VIA 134-15CKT8 (CARBALLO)
con num. SGD 518224039002 que contempla, entre outras, o traslado do centro de transformacion
denominado “ GRAN VIA 134-15CKT8"”, sito nun local de planta baixa, sotano do nim. 4 da calle Vila
de Corcubién, aproveitase a subscricion do presente convenio de xestidon urbanistica para a sua
autorizacién por parte do CONCELLO DE CARBALLO, titular do espazo publico axardinado na Rua
Vila de Corcubién con Avda de Bergantifios, o cal cumpre as condiciéns regulamentarias para a
instalacion do Centro de Transformacion de enerxia eléctrica mencionado.

A superficie aproximada que ocupara o centro de transformacién no subsolo do espazo publico,
segundo a documentacion técnica aportada por UFD Distribucion Electricidad, S.A. é de 16 m2,

Documento electrdnico asinado dixitalmente cuxa integridade garantese mediante cotexo na Sede Electrdnica deste
Organismo co Codigo de Verificacion Dixital (CVD) especificado & marxe.
(artigo 42.b da Lei 40/2015, de 1 de outubro, de Réxime Xuridico do Sector Publico)



Or gani sno.

CVD: UDOf wxN7gW bM7hFc9+7 Verificable en | a Sede El ectrénica del

CONCELLO DE CARBALLO (
C.I.F.: P1501900C ‘ ufd 2
Praza do Concello S/N

Teléfono 981 70 41 00 G N concello de
www.carballo.gal rupo Naturgy CARBALLO
infocarballo@carballo.gal ’\\

15100 CARBALLO - A Corufia

2. IMPACTO ECONOMICO.

Este convenio non implica custo econdmico algun para o concello distinto do xa previsto no propio
plan especial para a urbanizacién dos terreos destinados a regularizacion das vias publicas que
rodean a parcela dotacional municipal e da propia construcién do edificio de equipamento e os seus
espazos exteriores anexos.

3. CARACTER NON CONTRACTUAL.

Este convenio non ten caracter contractual, xa que o seu obxecto é obter os terreos necesarios para
a execucion urbanistica dun ambito de planeamento de iniciativa publica municipal de acordo co
previsto no Plan Xeral de Ordenacion Municipal do concello de Carballo, por tanto, non lle resulta de
aplicacion o establecido na Lei de Contratos co Sector Publico.

4. CUMPRIMENTO DA LEI.

O presente convenio cumpre cos requisitos esixidos pola Lei 40/2015, do 1 de outubro, de Réxime
Xuridico do Sector Publico, contemplados nos artigos 47 e seguintes, asi coma o recollido nos artigos
165 e 167 da Lei 2/2016, do 10 de febreiro, do Solo de Galicia (LSG).

ANEXO 2. SITUACION NO PXOM.

PLANO DE CLASIFICACION DO SOLO

PLANO DE CUALIFICACION DO SOLO URBANO
ANEXO 3. ORDENACION SEGUNDO O PERI.

ORDENACION DETALLADA DO AMBITO

ANEXO 4. EMPRAZAMENTO DO NOVO CENTRO DE TRANSFORMACION SEGUNDO A
DOCUMENTACION PRESENTADA POR UFD.

